Atxiki gabeko foru parlamentari Patxi Leuza García jaunak idatziz erantzuteko galdera egin du Nafarroako Zainketa Aringarrien Etxez Etxeko Laguntza Taldeko medikuei eta talde horrek aurtengo uztailaren 1etik abuztuaren 15era bitarte eginiko jardunari buruz ( 8-13/PES-00175). Hau erantzun dio Nafarroako Gobernuko Osasuneko kontseilariak:

1. Adierazitako denboraldian egunero bi mediku eta hiru erizain aritu ziren etxez etxeko laguntzan, aste batean izan ezik; aste horretan mediku bakar batek lan egin zuen, profesionalen oporren garaia zelako eta ezustean beste sendagile batek gaixotasun baja hartu zuelako.
2. Langileetako batzuk oporretan zeudenean sendagile batek gaixotasun baja hartu izanak.
3. Inolaz ere ez.

4.- Inondik inora ere ez, azpimarratu behar dugu Etxez Etxeko Laguntza Taldearen lanak oinarrizko osasun laguntza indartzen duela. San Juan de Dios ospitaleko profesionalak gaixo baten etxera ez joateak ez du esan nahi gaixo hori laguntzarik gabe dagoenik, gaixoaren erreferentziako medikua eta erizaina prest daudelako hori egiteko eta beti edukiko dutelako gure EELTen laguntza telefonoz, Patxi Leuza jaunak aipatu duen Villafrancako gaixoaren kasuan gertatu zen bezala.
5. Etxez Etxeko Laguntza Taldearen lana honela arautzen da: Iruñeko Metropolialdea, Nafarroako Iparraldea eta Ekialdea, Tutera-Erribera eta Lizarra dira oinarrizko laguntza-eremuak.

· Gaixo konplexuentzako eta senitartekoentzako zuzeneko laguntza eta jarraipena dira Nafarroako herritarrek gehien ezagutzen eta estimatzen duten jarduna, bere kalitateagatik eta gizatasunagatik bereizten gaituena, baina ez da hori Taldearen eginkizun bakarra. Osasunbidea-Nafarroako Osasun Zerbitzuko (O-NOZ) profesionalei laguntzeko bestelako lanak ere egiten dituzte, denak Itunean jasoak. Horietako batzuk aipatuko ditugu jarraian:
1. San Juan de Dios ospitaleko zainketa aringarrien programako langileen eta kasuan kasuko osasun zentroko onkologoaren arteko saio klinikoak.

2. Gaixoari berehalako ebaluazio anbulatorioak egitea San Juan de Dios ospitalean, O-NOZeko langileek eskatuz gero.

3. Telefonozko kontsultak gaueko 10ak arte, urteko egun guztietan, osasun etxeetako eta larrialdi zerbitzuko langileei laguntzeko.

4. Erizaintzako aholkuak telefonoz, 08:00etatik 15:00etara.

5. San Juan de Dios ospitaleko mediku eta/edo erizainak eta osasun etxeko langileak elkarrekin gaixoaren etxera joatea gaixoa baloratzeko eta ados jarrita zainketen plana egiteko.

6. Oinarrizko laguntzako langileei zainketa aringarrien gaineko prestakuntza eta aholkuak emateko lankidetza.

7. Oinarrizko laguntzako zentroetako langileentzako prestakuntzaren eta irakaskuntzaren arloko adituen lantaldeko kideak dira.

Villafrancan iragan uztailaren 18an gertatutakoa dela-eta:

Hona hemen kasuaren balorazioa:

Orduan gaixoaren familia-medikua oporretan zegoen. Ordezko medikua ez zen Arloan aritu ohi zirenetakoa, baina, hori gorabehera, ongi artatu zuen gaixoa.

Izan ere mediku horrek egun hartan eskatu zuen EELTren laguntza, kontuan izanik ezen, aztertutako sintomen arabera, une hartan gaixoa ez zela programan sartzeko gai, eta bilakaera ikusitakoan programan sartuko zutela okerrera egiten bazuen. Gertaerak azkar jazo omen ziren.
Kontsultategitik beste profesional batek, behin ordezkapena amaituta, gaixoa artatu zuen modu koordinatuan eta familiarekin ados jarrita (alaba bat erizaina zen), bizitzaren azkenean mina kontrolatzeko analgesiarekin. Beraz, uste dugu ongi artatu zutela.
6. Departamentuak osasun laguntza egokia eta kalitatezkoa sustatzen du eta laguntzaren kalitate hori bermatzen duen politika darabil osasun arloko langileen ordezkapenetan.
7. Hona hemen azken bost urteetako informazioa, hots, batez beste zenbat egun behar izan diren gaixoari bisita egiteko:

	URTEA
	URT.
	OTS.
	MAR.
	API.
	MAI.
	EKA.
	UZT. 
	ABU.
	IRA.
	URR.
	AZA.
	ABE.
	BATEZ

BESTE

	2009
	3,60
	3,80
	4,60
	3,40
	4,10
	3,80
	4,40
	3,70
	4,50
	3,60
	3,40
	4,00
	3,90

	2010
	3,90
	4,30
	4,50
	4,70
	3,63
	2,70
	2,63
	3,92
	3,80
	4,90
	4,40
	4,90
	4,02

	2011
	5,10
	5,10
	4,30
	3,92
	4,04
	3,87
	3,43
	4,10
	3,50
	3,70
	5,30
	5,20
	4,29

	2012
	5,32
	4,88
	4,92
	4,48
	4,15
	4,41
	5,88
	5,13
	5,16
	5,60
	5,50
	5,00
	5,03

	2013
	4,00
	4,80
	5,20
	5,10
	5,50
	3,60
	4,90
	5,10
	3,70
	
	
	
	


8. Txosten honetan azaldutako guztiagatik, berretsi egiten da bizitzaren azkenean gaixoak artatzeko lana Oinarrizko Laguntzaren eta EELTren artean koordinatzen dela komunitate osoan, ongi hornituta dagoela materialez eta langilez, eta artatutako familien gogobetetasuna egiaztaturik dagoela. Etengabeko hobekuntzaren kulturak gidatzen ditu gure erakundearen balioak eta ildo horri eutsiko diogu gure gaixoentzako laguntza egunez egun hobetzeko.
Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko azaroaren 15ean

Osasuneko kontseilaria: Marta Vera Janín

